
 

ᓄᓇᓕᒃᓯ ᐃᑲᔪᕈᒪᕙᑦ ᐱᐅᓯᒋᐊᖅᑎᑦᓯᑎᓪᓗᒋᑦ ᒥᐊᓂᖅᓯᔾᔪᑎᓂᒃ ᐆᒪᔪᓄᑦ ᓄᓇᕗᑦ ᐃᓗᐊᓂ? 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑎᑦᑎᔪᒪᕗᑦ ᐅᖓᕙᕆᐊᖅᑕᐅᖕᒪᑦ ᐊᒻᒪ ᑲᔪᓯᑎᑕᐅᒃᑲᓐᓂᕐᖢᓂ 
ᓄᓇᓕᖕᓂ ᐆᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᖃᐅᔨᓵᖑᔪᖅ.  ᓄᓇᓕᖕᓂ ᐆᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ 
ᐆᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᔪᖅ ᐃᓱᓕᓐᓂᐊᖅᑐᖅ ᒫᔾᔨ 31st 2015ᖑᓕᖅᐸᑦ.  ᑕᒪᑐᒧᖓ ᐱᓕᕆᐊᖑᔪᖅ 
ᐆᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᓯᒪᓕᖅᐳᖅ ᐱᖓᓱᓂ ᓄᓇᕗᒥ ᓄᓇᓕᐅᔪᓂ ᐊᕐᕌᒍᑦ ᐱᖓᓱᑦ ᐃᓗᐊᓂ (ᐊᕐᕕᐊᓂ, 
ᓴᓂᑭᓗᐊᕐᒥ ᐊᒻᒪ ᐃᖃᓗᒃᑑᑦᑎᐊᕐᒥ).  ᓄᓇᓕᖕᓂ ᐆᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ 
ᑲᑎᑎᑦᑎᖃᑦᑕᖅᐳᖅ ᐅᐱᒋᔭᐅᑦᑎᐊᖅᑐᓂᒃ ᓄᓇᕗᒥᐅᑕᓂᒃ ᐊᖑᓇᓱᒃᑎᓂᒃ ᐅᖃᐅᑕᐅᖁᓪᓗᒋᑦ ᖃᐅᔨᒪᓂᕆᔭᖏᑦ 
ᐊᒻᒪ ᑕᑯᔭᖏᑦ ᐆᒪᔪᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ.  ᐆᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐃᓚᐅᔪᑦ 
ᐃᓕᓐᓂᐊᖅᑎᑕᐅᓂᐊᖅᑐᑦ ᐊᑐᕐᓂᕐᒥᒃ ᐅᐊᔭᒨᖅᑐᒥᒃ ᓂᐱᓕᐅᖅᐸᓪᓕᐊᖁᓪᓗᒋᑦ ᓂᕐᔪᑎᑦ ᑕᑯᔭᖏᑦ, ᐆᒪᔪᖅᑕᖏᑦ, 
ᐊᒻᒪ ᐊᓯᖏᓐᓂᒃ ᐅᔾᔨᕆᔭᖏᓐᓂᒃ ᓄᓇᒥ ᐊᐅᓪᓚᖅᓯᒪᑎᓪᓗᒍ.  ᑖᒃᑯᓄᖓ ᑐᓴᒐᒃᓴᑦ ᐊᑐᖅᑕᐅᓂᐊᖅᑐᑦ 
ᐱᐅᓯᒋᐊᖅᑕᐅᖁᓪᓗᒋᑦ ᓄᓇᕗᒥ ᐆᒪᔪᓄᑦ ᒥᐊᓂᖅᓯᔾᔪᑕᐅᕙᒃᑐᑦ ᓯᕗᒧᐊᒃᑎᑦᑎᓗᑎᒃ ᐃᓱᒪᓕᐅᖅᑎᐅᔪᑦ ᑎᒥᐅᔪᑦ 
ᐱᓯᒪᖁᓪᓗᒋᑦ ᐅᓪᓗᒥᓯᐅᑎᓂᐅᔪᓂᒃ ᑐᓴᒐᒃᓴᓂᒃ ᐱᓗᑎᒃ ᑕᐃᒃᑯᓇᓐᖓᑦ ᐊᖑᓇᓱᒃᑎᓂᑦ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᓂᓕᖅᐳᑦ ᒪᕐᕉᖕᓂᒃ (2) ᓄᓇᕗᒥ ᓄᓇᓕᐅᔫᖕᓂᒃ ᐃᓚᐅᔪᒪᔪᓂᒃ ᑖᒃᑯᓂᖓ 
ᐱᓕᕆᐊᖃᖅᑎᓪᓗᒋᑦ ᐊᕐᕌᒍᓄᑦ ᐱᖓᓱᓄᑦ ᐱᓕᕆᔭᐅᓂᐊᖅᑎᓪᓗᒍ.  ᐸᕐᓇᒃᓯᒪᔪᑦ ᐱᒋᐊᕈᒪᓪᓗᑎᒃ ᐄᑉᐳ 1st, 
2015ᒥ. 

ᓄᓇᓕᒃᓯ ᐃᓚᐅᖁᓗᒍ ᐱᓕᕆᐊᒧᑦ ᐃᓱᒪᒃᓴᖅᓯᐅᖑᖁᒍᑦᓯᐅᒃ, ᐅᐸᒍᑎᓂᐊᖅᐳᑎᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 
ᑎᑎᕋᕐᑯᖓᓐᓄᑦ, ᑕᐃᒃᑯᐊ ᐱᓯᒪᒃᓯᖅᑐᑦ ᑐᓴᒐᒃᓴᓂᒃ ᑕᒪᑐᒧᖓ ᐱᓕᕆᐊᒃᓴᐅᑉ ᒥᒃᓵᓄᑦ ᐊᒻᒪ ᒪᓕᒃᑕᒃᓴᓂᒃ 
ᑐᓂᓯᓯᒪᔪᑦ ᖃᓄᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑭᑕᐅᔪᓐᓇᕐᒪᖔᑕ ᓄᓇᓕᒃᓯ ᐃᓚᐅᔪᒪᓐᓂᖅᐸᑕ 
ᑕᒪᑐᒧᖓ ᐆᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᔪᒧᑦ. 

ᑐᓴᕆᐊᒃᑲᓐᓂᕈᒪᒍᕕᑦ, ᑕᑯᒋᐊᕈᓐᓇᖅᐳᑎᑦ ᓄᓇᓕᖕᓂ ᐆᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᒧᑦ ᖃᕆᑕᐅᔭᒃᑯᑦ 
ᑐᑭᓯᒋᐊᕐᕕᖓᓐᓄᑦ ᐅᕗᖓ (http://www.nwmb.com/en/cbmn) ᐅᕝᕙᓗ ᑎᑎᕋᕐᕕᒋᓗᒋᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᕌᕈᑎᖓ ᐅᕝᕙ: 

NUNAVUT WILDILIFE MANAGEMENT BOARD 
3rd Floor, 1106 Ikaluktuutiak Road 
P.O. Box 1379, Iqaluit, NU X0A 0H0 

ᐅᖄᓚᐅᑦ: (867) 975 7300 
ᓱᒃᑲᔪᒃᑯᑦ: (888) 421 9832 

ᖃᕆᑕᐅᔭᒃᑯᑦ: receptionist@nwmb.com 

http://www.nwmb.com/en/cbmn

